Чăваш чěлхи урокěсенче модульлě технологи элеменчěсемпе (тěрев паллисемпе) усă курасси

Г.П.Васильева, Йăнтăрчăри вăтам шкулта    чăваш чěлхипе  литературине вěрентекен

21 ěмěр пирěн пурнăçа чылай çěнěлěх илсе кěчě, информаци технологийě вăйлă аталанчě. Çак улшăнусем шкул пурнăçне те пырса тивеççě. Паян шкулта ачана пěлÿ пани çеç çителěксěр. Ăна хăй тěллěн пěлÿ пухма вěрентсе пымалла, шухăшлване йěркелесе аталантармалла, унпа пурнăçра тěрěс усă курма хăнăхтармалла. Ача кирлě информацие шырама, суйлама, унпа пěлсе усă курма хăнăхса пытăр.Апла пулсан, ачана пěлÿ тěнчине илсе кěнě хыççăн  малалла аталантаракан пултаруллă вěрентекен пулмалла. Чи малтан ачана вěренме вěрентмелле, унтан тарăн та çирěп пěлÿ пама тăрăшмалла. Çакна тума хальхи вăхăтра  тěрлě(педагогика технологийěсем ) мелсемпе меслетсем  çителěклех.
Эпě хамăн ěçре модуль меслечěн ( технологин) элеменчěсене (тěрев паллисене) тěпе хурса ěçлетěп. Ĕç меслчěн  тěп  паллисен шутне тěрев схемисем (опорные схемы) кěреççě. Ку меслете В.Ф.Шаталов  меслечě тесе те калаççě.. Тěрев схемисемпе пěлсе усă курнин пахалăхě пысăк пулнине В.Ф.Шаталовпа пěрле Л.В.Занков та, В.В.Давыдов та çирěплетнě. Вěсем çак паллăсемпе усă курнă чух ачасен вěренес кăмăлě, активлăхě ÿснине палăртаççě.
Тěрев паллисемпе усă курни-программа кăларса тăратакан тěллевсене пурнăçлама пулăшакан мелсенчен пěри тесе шутлатăп. Мěншěн? Мěншěн тесен вěрентекенěн ачасенне кăна мар, хăйěн тавракурăмне те ÿстерес тесен паянхи  кун кăларса тăратакан çěнěлěхсемпе туллин усă курма пěлмелле; программа çултан-çул кăткăсланса пынă май тěрлě мелсене алла илме хистет; традициллě  мелсемпе çеç ěçлени çителěксěр, вěсене çěнě техника меслечěсемпе шайлаштарса ěçе кěртме тăрăшмалла. Паллах, асăннă меслет  ачасене тарăн та çирěп пěлÿ парать тесе калама май çук. Мěншěн тесен паянхи куна педагогика лаççинче 50 яхăн авторăн меслечěсене тěпе хурса ěçлекенсем пур. Çапах та эпě Шаталовăн меслечě(тěрев схемисем) хальхи вăхăтра усă курма юрăхлă меслетсенчен пěри тесе каласшăн.
Эпě хам ума вěренÿ тухăçлăхне лайăхлатас тесе çакăн пек тěллевсем лартнă:

1)Ачасене чăваш чěлхипе литературине вěрентнě май педагогика лаççинчи çěнěлěхсемпе май килнě таран усă курма тăрăшасси. 

2)Шаталовăн тěрев паллисене (модульлě меслетěн элементне) хамăн ěç опытěнче анлă усă курса ачасен çырăвне, калаçăвне,  логикăлла шухăшлавне малалла аталантарасси.

3)Тěрев паллисемпе усă курса урока туллин, пахалăхлă ирттересси. Вěрентекенěн тата вěренекенěн вăхăтне перекетлесси.

4)Ачасен калаçупа çыру чěлхи еплерех аталаннине пěтěмлетÿ тăвасси (мониторинг).
Хамăн ěçре тěрев паллисемпе чылайранпа усă куратăп. Çак меслетпе  республикăри чылай вěрентекен усă курать. Хěрлě Чутайри Надежда Ермакова учительница тунă тěрев паллисемпе паян республикăри чылай вěрентекен  тухăçлă усă курать.
Тěрев схемипе урокра пěлсе тухăçлă усă курни ачасене çěнě темăна лайăхрах ăнланма, шухăшлавне  аталантарма, куçпа курса правилăсене лайăх астуса юлма, килти ěçсене пурнăçланă чухне усă кÿрет. Мěншěн тесен  тěрев паллисемпе усă курса кěнекери определенисемпе правилăсене ансатлатса, çăмăллатса кăтартма пулать. Пěр сăмахпа каласан, тěрев схемисем ума лартнă  тěллеве пурнăçламалли ěçсен çирěп йěрки.
Схемăсемпе усă курни ачасен вěренес кăмăлне ÿстерет, чěлхе шухăшлавне аталантарма пулăшать, хăй тěллěн ěçлеме вěрентет.
Тěрев схемисене тунă чухне çакна шута илмелле:

1) вěсем ансат та ăнланмалла пулччěр;

2)правилăсем пěр-пěринпе çыхăнса пыччěр;

3) яланах хурав тупăнтăр

Тěрев схемипе çěнě темăна ăнлантарнă чухне усă куратăп.Доска çине (халě компьютерпа) каласа, çырса, ăнлантарса, ÿкерсе пынă май ачасем мěн илтнине, курнине хăйсен тетрачěсем (е опора) çине конспект туса пыраççě, ыйтусем çине хуравлаççě. Çырса пынипе пěрле ачасен сисěм органěсем те ěçлеççě, шухăшлавě те аталанать. Схемăна  ачасемпе пěрле калăплани  аванрах, мěншěн тесен вěсен активтăхě ÿсет, хăйсем тěллěн пěтěмлетÿ тума хăнăхаççě, шухăшлаççě, тавлашаççě. Малтан  хатěр схемăсем  сěнетěп пулсан, каярахпа ачасене хăйсене туса килме хушса яратăп.  Ачасем хаваспах пурнăçлаççě.  5-6 классенче морфологи вěренетпěр. Эпě кашни пуплев пайне блоксем çине уйăрнă. Пěрремěш блок- «Япала ячě», иккěмěш- «Паллă ячě» тата ыт. те.  Кашни пуплев пайне вěрентнě чухне тěрев схемисемпе усă курма пулать. Пěр блокри темăна вěçличчен кашни урокрах пур ачана та тěрěслеме май пур. Малаллахи уроксенче тěрев схеминчи пур морфологи паллипе те тěрěслев ěçěсем тума пулать.
Çěнě темăна ăнлантарса пěтернě хыççăн вěреннине  çирěплетме тěрлě ěçем тăватăп.Урока пěтěмлетнě май ачасем схема тăрăх правилăсене каласа параççě. Килте правилăсене схема тăрăх вěренме хушса яратăп.   Урока  çапла йěркелеме пулать:

1.Çěнě темăна тěрев паллисемпе усă курса ăнлантарасси. Ачасем конспект тăваççě.

2.Схема тăрăх ачасенчен тепěр хут ыйтусем парса ыйтасси.

3.Схемăпа усă курса тěрлěрен ěçсене пурнăçласси .

4.Пěтěмлетÿ. Ачасем çěнě темăна мěнле  ăнланнине тěрěслесси.

Кашни пуплев пайěпех тата ытти темăпа та тěрев схемисем йěркелеме пулать. «Паллă ячě», «Глагол» пуплев пайěсен, «Хутлă предложени» темипе тунă тěрев схемисене тěслěх вырăнне илсе кăтартатăп. 

Асăннă меслет чăннипех те ачасене пěлÿ парас ěçре çав тери пысăк пěлтерěшлě пулнине палăртас килет. Çакна чăваш чěлхипе  пěлÿ шайне кăтартакан диаграмма та çирěплетсе парать.

Предметпа пулса иртекен олимпиадăсенче 3 çул хушшинче районта пилěк ача малти вырăнсене йышăнма пултарчěç, республикăра 5-6 вырăнсем çěнсе илчěç, наукăпа практика конференцйěсенче,творчествăлла конкурсенче çěнтерÿçěсем пулса тăчěç.
 Ку меслетпе ытти учительсем те тухăçлă ěçлессе шанас килет.

